
1. Ta in SUN Bucks bũrookraaṃ?  Summer EBT, eo im kar naetan bwe ej SUN Bucks, ej juon 
bũrookraaṃ ekããl im eto an naaj pãd ñan leļọk jipañ ko ñan baaṃle ko ewõr ajri ie me joñan 
iiõ ko aer ej joñan iiõ ko an rijikuuļ ñan wia ṃõñã ilo iien summer.  Enaj etal ñan baaṃle ko 
$177 ñan kajojo ajri ro remaroñ bõk jipañ in, ñan aer kõjerbale ilo allõñ ko ilo summer.  Ej 
aikuj wõr alikkar aolep iiõ eļaññe juon emaroñ bõk jipañ in. 
 

2. Ewi wãween an SUN Bucks ebbõk an jããn?  SUN Bucks ej bõk an jããn jãn State of Hawaii 
im jãn United States Department of Agriculture (USDA). 

 
3. Ejja SUN Bucks wõt ke jipañ eo juon etan Pandemic EBT (P-EBT)?  Jaab. bũrookraaṃ in  

P-EBT eo eaar juon bũrookraaṃ kar kõṃṃane ñan jipañ baaṃle ko ilo kar iien COVID-19 
pandemic eo. P-EBT eaar leļọk jipañ ko ãliktata ilo Summer 2023 eo im elak kar jemļọk jãn 
iien in. 
 
SUN Bucks ej juon bũrookraaṃ ekããl ej jipañ baaṃle ko bwe ren bõk ṃõñã ko rõũne ilo an 
leļọk ñan er jããn in jipañ ko ñan wia ṃõñã ilo iien summer.  Jet rijikuuļ me raar maroñ bõk 
jipañ ko ilo P-EBT reban maroñ bõk jipañ ko ilo SUN Bucks.  Ejjab ãinwõt kar P-EBT, bwe 
jet baaṃle renaaj aikuj in apply ñan SUN Bucks bũrookraaṃ eo.  Elõñ rijikuuļ renaaj kajju 
kõweeppãn er ñan bõk jipañ in. 

 
4. Wõn ro rej kajju im maroñ bõk jipañ in (rej jab aikuj application) ñan SUN Bucks? Ajri ro 

joñan iiõ ko aer ej joñan iiõ ko an rijikuuļ rej kajju maroñ bõk jipañ in ilo SUN Bucks eļaññe: 
 
• Ajri eo eaar jokwe ippãn baaṃle eo ej pãd im bõk kuṇaan ilo Supplemental Nutrition 

Assistance Program (SNAP) ak Temporary Assistance for Needy Families (TANF) 
ilo jabdewõt allõñ jãn July 1, 2023 ļọk ñan August 4, 2024; ak 

• Ajri eo ej juon eo eṃõj kar kalikkare bwe ej nejin state (foster child), ak jikuuļ eo aer 
eaar kalikkare bwe rej homeless, migrant, ak runaway; ak 

• Ajri eo eaar jikuuļ ilo juon jikuuļ me ej leļọk ñan rijikuuļ ro ie National School 
Lunch Program (NSLP), im baaṃle eo eaar apply ñane im kar kõweeppãn an ejjeļọk 
oṇãn ak dikļọk oṇãn aer ṃõñã ilo jikuuļ. 

• Wãween ko jet ijelļǫkun menin aikuj in ñan an iiõ ko an ajri ro bwe en iiõ ko an 
rijikuuļ rej Head Start im/ak pre-K rijikuul ro jet raar jikuuļ ilo juon bũrookraaṃ eaar 
pãd im bõk kuṇaan ilo NSLP ilo jikuuļ in NSLP eo aer im ej bõk kuṇaan. 

 
5. Wõn ro rej aikuj kadedeļọk kanne juon SUN Bucks application?  Ijin ilaļ ej baaṃle ko renaaj 

aikuj kadedeļọk kanne juon SUN Bucks application jino ilo July 5, 2024 ļọk ñan  
August 4, 2024: 

 
• Baaṃle ko ewõr ajri ie rej jikuuļ ilo jikuuļ ko rej kõjerbale Community Eligibility 

Provision (CEP) ijo aolep ṃõñã ko ie ejjeļọk oṇãer ñan aolep rijikuuļ, me raar jab 
apply ñane ak raar jab kõweeppãn er ñan an ejjeļọk oṇãn ak dikļọk oṇãn aer ṃõñã ilo 
jikuuļ im joñan jããn ak income ko an baaṃle eo epãd ilo ak ilaļin joñan eo ediktata 
ekkar ilo Federal Income Eligibility Guidelines (lale jaat eo ijin ilaļ). 

• Baaṃle ko ewõr ajri ie me rej jikuuļ ilo juon jikuuļ ej kõjerbale NSLP me kar jab 
kõweeppãn an ejjeļọk oṇãn ak dikļọk oṇãn aer ṃõñã ilo iiõ in jikuuļ eo ak remaroñ 
bõk jipañ eo kiõ kõnke jããn ak income eo an baaṃle eo aer epãd ilo ak ilaļin joñan eo 
ediktata ilo Federal Income Eligibility Guidelines (lale jaat eo ijin ilaļ). 

FEDERAL INCOME ELIGIBILITY GUIDELINES EFFECTIVE JULY 1, 2024 
Household 

Size Yearly Monthly Weekly  Household 
Size Yearly Monthly Weekly 

1 $ 32,024 $ 2,669 $ 616  5 $ 77,830 $ 6,486 $ 1,497 

2 $ 43,475 $ 3,623 $ 837  6 $ 89,281 $ 7,441 $ 1,717 

3 $ 54,927 $ 4,578 $ 1,057  7 $ 100,733 $ 8,395 $ 1,938 

4 $ 66,378 $ 5,532 $ 1,277  8 $ 112,184 $ 9,349 $ 2,158 

 For each additional person:   $ 11,452 $ 955 $ 221 

 
6. Ta meļeļein joñan iiõ an rijikuuļ?  Juon ajri me enaaj kar tõpar joñan dettan in jiljino iiõ 

diktata, im enaaj kar jab tõpar joñan dettan in joñoul rualitõk ilo ak moktaļọk jãn  
December 31 ilo jabdewõt iiõ in jikuuļ. 

 
7. Ajri eo nejũ ej jikuuļ wõt ilo iṃõn jokwe eo ammem, kõm maroñ ke bõk jipañ in jãn SUN 

Bucks?  Baaṃle ko rej jikuuļ wõt jãn iṃõn jokwe ko aer me rej ebbõk ak raar ebbõk SNAP 
ak TANF ilo jabdewõt allõñ jãn July 1, 2023 ļọk ñan August 4, 2024, ak ewõr juon ajri ej 
foster child ippãer remaroñ bõk jipañ in.  Baaṃle ko rej itoklimo ilo men in rej aikuj 
kadedeļọk kanne application in im kããlõt foster rot.  Innem naaj etale application eo in lale ñe 
remaroñ bõk jipañ in.  Ejjeļọk application aikuji ñan baaṃle ko rej ebbõk SNAP im TANF 
jipañ ko, jouj im lale nõṃba 3 ijin ilõñ.  Baaṃle ko rej jikuul ilo iṃõn jokwe ko aer rejjab 
maroñ bõk jipañ ko ilo SUN Bucks ñe rej kõjerbal kõļļã ak income ko an baaṃle eo. 

 
8. Ewi joñan SUN Bucks eo inaaj bõke?  SUN Bucks enaaj leļọk ilo likio in joñan in $177 ñan 

kajojo ajri ro remaroñ bõke jipañ in ilo iien summer.  Joñan dettan in ej ñan jipañ wia ṃõñã 
ñan aolepen summer eo. 
 

9.  Ñeet eo naaj letok ñan ña SUN Bucks EBT card eo?  Ñan ajri ro rej kajju maroñ bõk jipañ in, 
(lale nõṃba 4 ijin ilõñ) card in SUN Bucks EBT eo me epãd $177 in jããn in jipañ eo eṃõj 
kadede kadeloñe ie naaj jilkinwaj ilo mail jãn koṃpani eo kõmij jerbal ippãn ilo mainland, 
FIS, jino ilo July 16 ilo USPS.  Baaṃle ko rej aikuj kõtmãne bwe emaroñ bõk 1-2 wiik ñan an 
tõprakļǫk.  Kõmij kõjerbal atreej ko ñan mail pedped ioon pepa in jikuuļ ko an ajri eo, ak 
atreej eo an baaṃle eo ekkar ñan case in SNAP ak TANF eo aer eļaññe kõmij jab maroñ bõk 
meļeļe ko jãn pepa in jikuuļ ko.  Eļaññe baaṃle ko rej tõmak bwe emaroñ bõd meļeļe ko 
ippãmmem ñan jilkinļọk mail ko ñani rej aikuj kũrļọk SUN Bucks Customer Service toll-
free at 1-888-975-SEBT(7328) in ripoote atreej eo aer eoktak. 

 
Ñan baaṃle ko rej apply (lale nõṃba 5 ijin ilõñ) im kar kalikkar bwe remaroñ bõk jipañ in, 
SUN Bucks EBT card eo me epãd $177 in jããn in jipañ eo eṃõj kadede kadeloñe ie naaj 
jilkinwaj ilo mail ilo USPS jãn kompani eo kõmij jerbal ippãn ilo mainland, FIS, jino ilo July 
17 im tokãlik enaaj ilo raan in jerbal eo tok juon ãlikin an kar alikkar bwe remaroñ bõk jipañ 
in ñan application ko tok jet me naaj loi im kõweeppãni ļọk ñan August 4.  Baaṃle ko rej 
aikuj kõtmãne bwe emaroñ bõk 1-2 wiik ñan an tõprakļǫk. 

 
Eļaññe ajri eo nejũm ej juon ajri me ej foster child, naaj jilkinļọk card ko ilo mail ñan opiij eo 
eļap an Child Welfare ilo Oahu mokta innem renaaj jilkinļọk ñan opiij eo ekkar an Child 
Welfare me ej jerbal ippãn foster child eo ñan an jilkinļọk ñane. 

10. Ia ko imaroñ kõjerbal SUN Bucks im ta ko imaroñ wiaiki kake?  Kõjerbal SUN Bucks 
jabdewõt ijoko EBT ej jerbal ie.  Jããn in jipañ kein remaroñ jerbal wõt ñan wia ṃõñã.  Imõn 
wia ko rejjab maroñ lewaj jãnij ak kõrǫǫlwaj jããn eo kwaar kõjerbale jãn jããn in jipañ eo ñan 
wia ṃõñã.  Lukkuun joñan oṇãn ṃõñã ko wiaiki wõt remaroñ bõke jãn account in jããn in 
ṃõñã eo.  Eļaññe ewõr men en kar kõrọọle me kar wiaiki jãn juon SNAP account, joñan jããn 
eo kar kõrọọle enaaj etal ñan EBT card eo ãinwõt juon credit.  Rejjab maroñ lewaj jããn ak 
cash ñan men ko kõrọọli ekkar ñan kakien an federal law. Ejjeļọk juon joñan tala diktata ñan 
wia ilo juon iien ak ejjeļọk joñan lõñtata in oran iien wia. 

 
Ñan juon liij in ṃõñã ko ilo SNAP-komaroñ wiaiki, lale www.fns.usda.gov/snap/eligible-
food-items.  SUN Bucks ko remaroñ bar jerbal ippãn Da Bux bũrookraaṃ eo. 

 
11. Ta ko ejjab mãlim wiaiki kõn SUN Bucks?  Men kein ijin ilaļ rej men ko jejjab maroñ 

kõļļãiki kõn SUN Bucks: 
• Ṃõñã ko Rebwil 
• Bia/wain/dãnnin kadõk ko jet 
• Jikka/tõbak ko/kein kõbaatat ko jet 
• Kiaj 
• Ṃõñã ko kijen kidu/ṃõñã ko kijen kuuj/ṃõñã ko kijen menin mour ko jet 
• Õn ko/uno 

 
Barãinwõt, kõjerbale ilo jabdewõt wãween ko kar jab kõmãlimi, leļọk ñan bar juon, ukõte, 
bõke, ak kwaļọk kake SUN Bucks im jããn in jipañ eo ak card eo emaroñ tõl ļọk ñan liaakeļọk 
iṃaan jikin ekajet eo kõn bõd in rube kakien ko an federal. 
 

12. Ñeet eo SUN Bucks enaaj maat kũtien?  Jããn in jipañ ko me kar jab kõjerbali ej maat kũtieer 
122 raan jãn raan eo ej iwõj jããn in jipañ ko.  Jouj im kõjerbal jããn in jipañ eo ilowaan tõre in 
ba kaki.  Iien eo wõt ej maat kũtien, jããn in jipañ eo eban maroñ bar kadeloñe. 
 

13. Ewi wãween an ajri eo nejũ bõke SUN Bucks card eo eļaññe kar jitõñ ruo baaṃle bwe ajri en 
pãd im jokwe ippãer jimor?  Jããn in jipañ eo ilo SUN Buck kar kõṃṃane ñan ajri eo; SUN 
Bucks EBT card eo kar kõṃṃane ilo etan ajri eo im kar kõṃṃane bwe en itoitak ippãn ajri 
eo ikõtaan baaṃle ko.  Card in SUN Bucks eo an ajri eo naaj jilkinwaj ilo mail ilo USPS ñan 
atreej eo ñan mail an jinen ak jemãn ak armej eo ej bõk eddoin ajri me ej waļọk etan ilo pepa 
in jikuuļ ko an ajri eo.  Armej in emaroñ rũtto eo me eaar jilkinļọk application eo ñan an 
ejjeļọk oṇãn ak dikļọk oṇãn an ajri eo ṃõñã, ak rũtto eo kar likũt etan ilo meļeļe ko ippãn 
jikuuļ bwe e eo ñan kepaake moktata ak kũrļọk.  Jouj im jerbal ippãn jabdewõt jinen ak 
jemãn eo juon / ro rej bõk eddoin ajri im loloorjake ami jerbal ippãn doon ñan jipañ ajri eo 
me jããn in jipañ ko rej ñane. 

 
14. Ta eo iaikuj kõṃṃani ñe etõprak tok ñan ippa SUN Bucks card eo ao ilo mail?  Ļoori 

kõmeļeļe ko raar iwõj ippãn SUN Bucks card eo aṃ im kõṃṃane juon aṃ PIN.  Innem card 
eo aṃ emaroñ jerbal ñan wia ṃõñã ilo enañin aolep iṃõn wia ṃõñã ko im farmer's market 
ko. 

 
15. Ewi wãween aõ jãniji PIN eo aõ?  Ñan jãniji PIN eo aṃ ak katak kilen kõjparok jããn in jipañ 

ko aṃ, download e men in ejjeļọk oṇãn ebtEDGE mobile app ak etal ñan 
www.ebtEDGE.com. 

http://www.ebtedge.com/

Eļaññe ejako SUN Bucks card eo aṃ, rekǫǫte ak ejorrããn im kwaikuji bar juon card, call e 
ļọk FIS Customer Service Center toll-free ilo 1-888-328-4292. 

 
16. Iaikuj ke kanne juon application eļaññe eaar itok ñan ña kõjjeļã eo ej ba bwe eṃõj 

kõweeppãn ajri eo nejũ ñan SUNBucks ñan Summer 2024?  Jaab, bõtab jouj im riiti 
kõjjeļã eo im pepa eo ej iwõj ippãn waj kõn FAQ ko ikijjeen SUN Bucks.  Eļaññe 
jabdewõt ajri ilo baaṃle ņe aṃ raar jako ilo kõjjeļã eo aṃ kõn ami maroñ bõk jipañ in, jouj 
im kũrļọk SUN Bucks Customer Service toll-free at 1-888-975-SEBT(7328). 

 
17. Ewõr ke enaaj jããki meļeļe ko ij likũt ilo application eo aõ?  Aet.  Kõm maroñ bar 

kajjitõk ippaṃ bwe kwon jilkintok kein kaṃool ko ilo jeje kõn joñan jããn ak income eo 
an baaṃle eo me kwõj ripoote. 
 

18. Eļaññe ijab maroñ bõk jipañ in kiõ, imaroñ ke bar apply tokãlik?  Aet, komaroñ apply 
jabdewõt iien ilo tõre in an SUN Bucks 2024 me ej peļļọk ñan August 4, 2024.  Ñan 
waanjoñak, eļaññe kwe ak juon iaan ro ilo baaṃle eo aṃ eluuji kõļļã ko an jãn jerbal ak 
ejjeļọk an jerbal, komaroñ kããlõt ñan bar apply im ajri eo nejũm emaroñ bõk jipañ eo 
ilo SUN Bucks eļaññe jããn ak income eo an baaṃle eo ewallaļļọk ñan ilaļin joñan jããn 
ak income eo ediktata. 
 

19. Ta eļaññe ijjab errã ilo jemļọk eo ikijjeen application eo aõ?  Jouj im kũrļọk   
SUN Bucks Customer Service toll-free at 1-888-975-SEBT(7328).  
 

20. Imaroñ ke apply eļaññe ewõr juon armej ilo baaṃle eo aõ ejjab juon U.S., citizen?  Aet. 
Kwe, ajri eo nejũm, ak ro jet uwaan baaṃle eo aṃ rejjab aikuj bwe ren U.S., citizen ñan 
apply. 
 

21. Ta eļaññe jããn ak income eo aõ ejjab joñan wõt juon aolep iien?  Kõlaajrak joñan dettan eo 
me ekkã aṃ bõke.  Ñan waanjoñak, eļaññe ekkã aṃ kõṃṃane $1,000 kajojo allõñ, bõtab 
kwaar jab jerbal jet iaan ran ko ilo allõñ eo ļọk im kwaar kõṃṃane wõt $900, likũti im je 
bwe kwar kõṃṃane $1,000 juon allõñ.   Eļaññe ekkã aṃ overtime, kobaiki, bõtab jab kobaiki 
eļaññe kwõj jerbal overtime jet wõt iien.  Eļaññe eṃõj aṃ luuji jerbal eo aṃ ak kar kaietļọk 
awa ko aṃ ak oņeam, kõjerbal joñan oņeam ak income eo aṃ kiõ. 
 

22. Ta eļaññe ejjeļọk an jet iaan ro uwaan baaṃle eo kõļļã ak income ñan ripoote?  Ro uwaan 
baaṃle eo aṃ remaroñ jab bõk jet iaan kõļļã ak income ko me kõmij kajjitõk bwe kwon 
ripoote ilo application eo, ak remaroñ jab wõr aer kõļļã ñan jidik.  Jabdewõt iien ewaļọk 
wãween in, jouj im je juon “0” ilo jikin je uwaak eo.  Ijoke, eļaññe jabdewõt jikin uwaak 
ikijjeen kõļļã ak income ejjeļọk jabdewõt ie ak ejjeļọk jeje ie, men kein naaj bar bwini 
bwe rej zero.  Jouj im kanooj lale ñe kwojjab jeje ilo jikin likũt uwaak ko ikijjeen kõļļã ak 
income ie, kõnke kõm naaj ļõmṇak bwe men eo kwaar baj itõn kõṃṃane in. 

 
23. Ta eļaññe ejabwe jikin jeje ilo application eo ñan baaṃle eo aõ?   Kõlaajrak jabdewõt 

armej ro jet uwaan baaṃle eo im meļeļe ko aikuji ilo bar juon pepa, im kõddãppe ippãn 
application eo aṃ. 
 

24. Imaroñ ke apply online?  Aet! Kõmij rõjañ eok bwe kwon kadedeļọk kanne juon 
application online ijellokũn juon application ilo pepa eļaññe komaroñ.  Men ko application 
eo online ej aikuji rej ejja men ko wõt ilo pepa im enaaj kajjitõk ippaṃ kõn ejja meļeļe ko 
wõt ilo application eo ilo pepa.  Etal ñan sunbucks.dhs.hawaii.gov in jino kanne 
application eo online ak ñe kwaikuj download application eo ilo pepa.  Kũrļọk nõṃba in 
the SUN Bucks Customer Service toll-free at 1-888-975-SEBT(7328) eļaññe ewõr 
jabdewõt aṃ kajjitõk ikijjeen kilen kanne application eo online. 

 
Ennaan Ikijjeen Non-Discrimination: Men in ej komeļeļeik ta eo kwon kõṃṃane eļaññe kwõj 
tõmak bwe eaar jab jimwe im ekkar wãween kar kõṃṃan ñan kwe. 
 
Ekkar ñan kakien ko an federal civil rights law im U.S. Department of Agriculture (USDA) civil 
rights ruul im policy ko, emo an opiij in jikin jerbal in kõṃṃan discriminating nae juon pedped 
ioon  race, color, national origin, sex (including gender identity and sexual orientation), disability, 
age, ak ukõt nana kõn nana ak idenoņe kõn juon eṃṃakũt kar kõṃṃane ikijjeen civil rights ilo 
iien ko moktaļọk. 
 
Meļeļe ko kon bũrookraaṃ eo remaroñ kõṃṃan im likũti ilo kajin ko jet me rejjab English. 
Armej ro ewõr aer utaṃwe in ãnbwin ak kõļmãnļọkjeṇ me eaikuij wõr kein jipañ er kõnono ñan 
aer maroñ bõk meļeļe ko ikijjeen bũrookraaṃ eo (waanjoñak, Braille, large print, audiotape, 
American Sign Language), rej aikuij kepaak ak kũrļọk opiij eo an state ak local me ej bõk eddoin 
bũrookraaṃ eo ak USDA’s TARGET Center at 202-720-2600 (voice and TTY) ak kũrļọk USDA 
ilo aṃ call e ļọk Federal Relay Service at 800-877-8339. 
 
Ñan file e juon Complaint ikijjeen discrimination ilo bũrookraaṃ eo, Complainant eo ej aikuj 
kadedeļọk an kanne juon Form AD-3027, USDA Program Discrimination Complaint Form eo me 
emaroñ boke jãn online ilo: https://www.usda.gov/sites/default/files/documents/ad-3027.pdf, jãn 
jabdewõt USDA office, ilo aṃ call e ļọk 866-632-9992, ak ilo aṃ je ļọk juon leta im atreej e ñan 
USDA. Ilo leta in eaikuj pãd etan complainanteo, atreej, talboon nõṃba, im kõmeļeļe eo ilo jeje 
kõn eṃṃakũt eo enoiki bwe discriminatory im en bwe an tipdiki kõmeļeļe ko ñan kõnnanõk 
Assistant Secretary for Civil Rights (ASCR) ikijjeen wãween an kar waļọk im raan eo eaar waļọk 
bõd eo enoiki bwe ejuṃae jiṃwe im maroñ ko an armej.  Form AD-3027 me ededeļọk kanne ak 
leta eo aikuj jilkinļọk ñan USDA ilo: 
 
mail: 
U.S. Department of Agriculture 
Office of the Assistant Secretary for Civil Rights 
1400 Independence Avenue, SW 
Washington, D.C. 20250-9410; or 
fax: 
833-256-1665 or 202-690-7442; or 
email: 
Program.Intake@usda.gov 
 

https://www.usda.gov/sites/default/files/documents/ad-3027.pdf
mailto:Program.Intake@usda.gov

Opiij in jikin jerbal in ej jokkin wõt juon an kõpeļļọk iien im iial ko ñan aolep armej. 
 


